
DISS TRACK 
Marco (orphan, garib, lyricist) aur Rico (ameer, builder ka beta) Nalasopara ke sabse promising 
rap duo hain. Dono milke "Nalasopara Nights" drop karte hain. Do din complete silence, phir 
suddenly viral. Unka doosra song bhi hit hota hai. Rico ko mil jaati hai Zara, ek local Instagram 
influencer and rapper. Dono usse pyaar karte hain lekin woh Rico ke saath jaati hai. Comment 
sections mein #TeamMarco aur #TeamRico apne aap banne lagte hain, fans ladte hain ki asli 
talent kaun hai. 

Marco nahi jaanta, Rico ne views kharide the. Jab Marco ko paid views ka pata chalta hai, dosti 
toot jaati hai. Marco bolता hai lyrics usne likhe hain Marco track drop karta hai “Mehnat meri 
naam tera?”, Rico bolta hai paisa usne lagaya hai. Rico track drop karta hia: "Har koi badhake 
batata hai." Fans official declaration se pehle hi war mein kood jaate hain. Tab Marco Zara ko 
seduce karta hai aur bed pe photo post karta hai. Zara post like karti hai. Rico ek vicious diss 
drop karta hai  "Baap ke bina tu hai anath"  seedha Marco ki sabse badi takleef pe. 

Marco retaliate karta hai ek nobody ke lyrics churake aur release karta hai "Anath Hu, Par Teri 
Bandi Ke Saath Hu" . Uska sabse bada solo hit. Original writer ko koi credit nahi. Rico chori 
expose karta hai aur drop karta hai "Bandi Hai Red Flag, Karti Thi Mere Beep Pe Gag." Lekin 
Marco bhi diss track release karta hai  "Beep Tera Chota Hai, Aankhon Ka Dhoka Hai"  Rico 
ki size roast karte hue, Zara bhi video me Marco ke sath hai. Yahi woh line hai jo wapas palti hai 
Rico pe usne pehle kisi aur context mein kaha tha "Har koi badhake batata hai," aur ab poora 
internet usi pe hasa raha hai. 

Fan armies ab control se bahar hain,  doxxing, dhamki, real life mein aa rahe hain. Dhruv, ek 19 
saal ka superfan jisne is feud ko apni poori zindagi bana li hai, Rico ki rave party mein secretly 
ghus jaata hai aur uski drug use ka video banata hai. Marco yeh footage use karke Rico ko 
expose karta hai. Rico toot jaata hai andar se. 

Rico gang contacts bhejta hai Marco ke peeche. Marco bhaagta hai. Finally Marco or Rico milte 
hain. Raat ke baara baje. Aamnae saamne. 

Dono hasne lagte hain. Sab planned tha shuru se, beef, cryptic posts, Zara ka drama, dono fan 
armies ko feed karna, Dhruv ko party mein bheja. Teen Mumbai labels ne already DM kar diya 
tha. Plan kaam kar raha tha. 

Tabhi lobby buzzer bajta hai. Dono fan armies same building pe same time pe aa gayi hain,  
dono soch rahe hain apne rapper ko bachane aaye hain. Dono Marco aur Rico ko saath khade 
dekhte hain, dono ladne ka natak karte hian or fans ko lagta hai unhe apne artist ko bachana 
hoga. Crowd violent ho jata hai,  gun fire hoti hai. Fade to black. 

Dono ki bodies lobby floor pe padi hain. Fans aapas mein lad rahe hain. Koi pehle se Instagram 
Live pe aa gaya hai. "Sab Khatam by Zara" track bajta hai. 

